
AYOL MA’NAVIYATI
Bugun jamiyatimizning har bir jabxasida, hatto kelajagi buyuk davlat qurish vazifasini ham ayollar ishtirokisiz hal etish mushkul. “Ayol” so’zining ma’nosiga bir e’tibor beraylik. Arabcha “ayol” so’zi - “oila” kalimasi bilan o’zakdosh. Xalqimiz bekorga ayollarimizni “uy bekasi”, “xonadon farishtasi” deb ulug’lamaydi. Hech e’tibor berganmisiz, insonlar har bir so’zni gapirganlarida lablari bir-biriga tegarkan. Lekin ayol so’zini ishlatganimizda lablarimiz bir-biriga tegmas ekan.Qarang “ayol” so’zini xatto lablarimiz ham erkalab aytarkan. 
Ayol ma’naviyati-oila ma’naviyati tushunchasini asosiy uzviy qismidir. Kelajagi buyuk davlat qurushda, avvalo bilimli, iqtidorli, yosh avlodga tayanamiz. Farzandni anashunday kamolga yetkazish, oilaviy tarbiyani to’g’ri yo’lga qo’yishdan boshlanadi. Tarbiyani esa ayol beradi. Tarbiya berish jaroyinida ayol ma’naviyatini yuksakligi katta axamiyatga ega. Ayollarning jamiyatimizdagi, har birimizni hayotimizdagi o’rni haqida juda ko’p gapirish mumkin. Oilani ham, jamiyatimizni ham birlashtirib, unga fayzu barokat kiritadigan, xonadonlarimizni mehr-muhabbat, nafosat, ezgulik nuri bilan munavvar qiladigan zotlar ham aslida mo’tabar onalarimizdir. 
Yurtimizni rivojiga xissa qo’shayotgan barcha insonlarni, xatto tarix saxifalaridan o’rin olgan buyuk bobokalonlarimizni xam dunyoga keltirib, shunday inson bo’lishlari uchun voyaga yetkizgan bu-ayoldir. Jamiyatning yetakchi kuchlari, mohir va uddaburon murabbiylari, mehribon va oqila tarbiyachilaridir. Yurtboshimiz “Ayollarni qancha ulug’lasak, hayotimizning chirog’i, umrimizning guli deb e’zozlasak, demakki, oilamizni, Vatanimizni e’zozlagan bo’lamiz”, deb baho berganlar. Shunday ekan, jamiyatimizning turli sohalarida ularni faol ishtiroklari etishlari uchun barcha sharoitlarni yaratib berilgan. Jumladan 1998 yilning “Oila yili ” deb e’lon qilinishi va shu munosabat bilan Oila manfaatlarini ta’minlash borasida 1998 yilda amalga oshiriladigan tadbirlar Davlat dasturining qabul qilinishi, Oliy Majlis XI sessiyasida keng umumxalq muhokamasidan so’ng Oila kodeksining bir ovozdan qabul qilinishi juda katta voqea bo’ldi. Natijada “Oila” ilmiy amaliy Markazning tashkil etilganligi ayollar uchun qancha e’tibor berilayotganligidan dalolatdir. 
Bunday e’tibor yildan-yilga oshib, takomillashib bormoqda. Yurtboshimiz tomonidan 1999-yilni Ayollar yili deb e’lon qilinishi va Xotin-qizlarni oiladagi, davlat va jamiyat qurilishidagi rolini kuchaytirish, ularning huquqiy, ijtimoiy, iqtisodiy va ma’naviy manfaatlarini himoya qilish tizimini takomillashtirish bo’yicha 1999 yilga mo’ljallangan tadbirlarning Davlat dasturi qabul qilinishi, oila farovonligiga va xotin-qizlarga e’tiborni yanada yuksalishidir. 

Bunday farmonlarni ketma-ket qabul qilinishi jamiyatimizda ayollarni davlat boshqarishda bilimlari, aqlu zakovati, fahmu-farosati va imkoniyatlariga bo’lgan ishonch namunasidir. O’tmishimizda yashab tarixda nomlari qolgan buyuk ayollarimiz yurt uchun, uning rivojiga katta xissa qo’shganlari uchun bunday vazifalarni bugungi kungi ayollarimiz xam ushbu vazifalarni vijdonan bajarish qudratiga egadurlar. Bugungi kunda ayollarimiz o’zlarini xar bir jabxada ko’rsatmoqdalar. Yurtboshimizning e’tiborlari xar bir xotin qizlar uchun katta kuch quvvat bo’lmoqda. 

Xar bir inson qilayotgan ishini boshqalarnikiga solishtirgisi, yoki boshqalarnikidan o’rganib uni yanada o’stirgisi keladi. Shunday ekan, bizga bo’lgan e’tibor boshqa yurtlarda xam shundaymikin degan o’y xayol kechadi. Mana tarixdan nazar solsak boshqa yurtlardan ko’ra ko’proq ayol nomi ko’p ulug’langan xalq bizni xalqimiz ekan. Yaqinda ingliz adibasi Jin P.Seessonning “Oltin qafas asirasi” yoxud arab malikasinig kechmishlari asarini o’qib qoldim, asarda aslzoda xonadondagi arab ayolinig kechinmalari xamda, oddiy arab ayollarini xam qay tarzda kun ko’rganliklarini xuquq va erkinliklarini bayon qilingan. Asar qaxramoni arab ayollarini tariflar ekan: “Tarixdan ma’lumki, davrlar o’tishi bilan qarashlar, mezonlar, tuzumlar o’zgarib boraveradi. Biroq ming yildan buyon, bizning mamlakatda qarashlar, an’analar o’zgarmasdan kelmoqda. Eng so’ngi texnologiyalar ishlab chiqarishga joriy etilayotir, aholining turmush darajasi ham tobora yaxshilanib bormoqda. Biroq jamiyatning ayol zotiga bo’lgan munosabati o’zgarmay qoldi. Johiliyat davrida arablar ayollar bilan maishatda cheklanmagan huquqqa ega bo’lib, o’z oilalarida qiz tug’ilsa, ular ham vaqti kelib kimlarningdir to’shagini obod qilmasligi uchun qizlarini tiriklayin ko’mar edilar. Aynan islom tufayli bu mudhish an’anaga chek qo’yildi. Bugungi kunda esa millat erlari o’z rohat farog’atlari yo’lida dinni niqob qilib olishgan. Ular payg’ambar ko’rsatmalariga, o’rta asrlardagi qarashlarga muvofiq ish tutib kelishmoqda. Mamlakatda erkaklarga ayollar ustidan cheklanmagan miqdorda hukmronlik joriy etilgan. Ayol erkakning hayotiga ziynat bag’ishlashi, uning huzur halovatini ta’minlash uchungina yaratilgan. Qizlar bolaligidan boshlab ana shu qismatga ko’niktirib boriladi. Bu mamlakatda qiz bolani tug’ilishi sharmandalik bilan barobar”. 

Qarang, qiz farzandni dunyoga kelishi o’zi bir fojea ekan,agar ozgincha insofli otani farzandi bo’lsa yashab ketarkan, qaxri qattiq otaning ayoli qiz farzand dunyoga keltirsa o’sha zaxotiyoq tiriklayin ko’mar yo cho’ktirib yuborarkan. Asarni o’qir ekanman, qizlarni yashaganidan ko’ra o’lib ketganiyam yaxshi ekan degan fikrga kelardim. Bir umr o’sha yurtda erkaklar xoxlagan jazosini qizlariga, xotinlariga berardilar, ular qo’llagan jazo sizu-biz eshitmagan jazo usullaridan edi. Men ham o’sha yurt ayolidek. O’sha yerda yashayotganday kitobni ichiga shu qadar kirib ketdimki, yakun topib kitobni yoptim, ancha yengil topdim, o’sha paytda kechgan mendagi xolatni tushuntirish qiyin edi. Alloxga shukrki unday yurtda dunyoga kelmaganim. Faqat men emas, butun yurtim ayollari biz jannatlarda tug’ildik, xech yurtda yo’q e’zozni ko’ryapmiz, qadrni ko’ryapmiz. 

Bu faqat bir yurtning ayollari haqida edi qolgan yurtlardachi? Shu o’rinda aytib o’tish joizki, xamma narsani ham o’z o’rni, o’z chegarasi bor, shunday ekan hayo, ibo, iffat, farosat, nazokat, samimiylik, kamtarlik, oqilalilik, uddaburonlik ayollarga xos bo’lish kerak bo’lgan fazilatlardir. Biz o’zbek ayollari ushbu fazilatlarni barini o’zimizga singdirib olib farzandlarimizga, singillarimizni ham shunday bo’lishlarini o’qtirishimiz darkor. Imkoniyatlardan, erkinliklardan yomon yo’lda emas, balki yurtimizni rivojiga xissa qo’shish uchun foydalanaylik, agar o’z qo’limizdan kelmasa, yurtni sevadigan, oqil va dono, buyuk bobokalonlarimizdek, Nodirayu, Uvaysiyu, To’marisdek, Zulfiyadek farzandlarni dunyoga keltirib, o’z manaviyatimizni ishga solib, tarbiya berib, xissamizni qo’shaylik.
